
Тилӗпе йытӑсем

Пӗрре ҫапла, ипхине,
Хура вӑрман хӗррине 
Тилӗ тухнӑ уҫӑлма,
Тутлӑ апат шырама.
Анчах ешӗл чӑтлӑхран,
Кӗтмен ҫӗртен, ӑнсӑртран,
Икӗ йытӑ васкаса,
Снкнӗ тухнӑ хашкаса.
Тилӗ ҫакна туйсанах,
Йытӑсене курсанах,
Тапрӗ, сикрӗ малалла,— 
Ҫӑлӑнӑҫ ун тупмалла! 
Чупсан-чупсан, ывӑнсан,
Тилӗ хӑй те астуман,
Кӗнӗ кайнӑ хӑвӑла,—
Мӗскер ӗнтӗ тумалла! 
Ларсан-ларсан шӑтӑкра,—
Те усала, те ырра,—
'Гилӗ пуҫлать кулянма, 
Урӑм-сурӑм ятлаҫма.
Малтан икӗ хӑлхине,
Питӗ чеескерсене,—
Хытӑ лекет хуҫинчен —
Шӗвӗр сӑмса тилӗрен.

— Мӗне кирлӗ хӑлхасем, 
Сас-чӗве те илтмесен.
Эсир вичкӗн пулманран,
Эп терт курап хӑвӑлра...
Эпир сана йытӑсем
Тытса ан кайччӑр тесе, 
Итлерӗмӗр чӑнк! тӑрса,
Ҫав териех тӑрӑшса.

— Манӑн тӑват урам пур, 
Анчах ыӗн-ха усси пур?!— 
Каллех тилӗ ятлаҫать,
Л ӑс хӳрине ҫат! ҫапать.

— Эпир, сана йытӑсем 
Тытса ан ҫурччӑр тесе, 
Тӑватсӑмӑр пӗр пулса, 
Чупрӑмӑр-ҫке вут тӑкса...

— Манӑн мӑшӑр куҫӑм пур, 
Анчах мӗн-ха усси пур?!— 
Тилӗ ҫаплах ятлаҫать, 
Асар-писер тустарать.

— Эпир сана, йытӑсем 
Тытса ан ҫиччӗр тесе,

Сыхларӑмӑр тем пекех,
К.ӗтмен ҫакӑ инкеке.

— Манӑн лӑс-лӑс хӳрем пур, 
Анчах мӗн-ха усси пур?!— 
Каллех тилӗ ҫунтарать,
Хӑй хӳрине хӑй вӑрҫать.

— Эпӗ тункатасенчен,
Йывӑҫ тураттисенчен 
Тӑрӑшрӑм-ҫке ҫакланма,
Сӑлтав пур-ши ятлаҫма...

— Акӑ пӗлтӗм, халь тинех, 
Айӑп санра пӗтӗмпех!
Тытӑр, татӑр хӳрене,
Вӑл ан мантӑр хӑй ӗҫне!
Вара чӑрсӑр йытӑсем,
Питӗ савӑннӑскерсем,
Тилле ҫыртрӗҫ хӳринчен, 
Туртрӗҫ иккӗн ик енчен. 
Туртсан-туртсан шӑтӑкран,
Ҫӑка чӗрес-хӑвӑлран,
Сикрӗ тилӗ ҫӳлелле,—
Хӑйне ирӗк ҫӗрелле.
Хнтан вара майӗпен, 
йӑпӑр-йӑпӑр, пит чеен 
Пуҫлать тилӗ ташлама, 
Ачашланса калаҫма.

— Ыр кӑмӑллӑ йытӑсем, 
Ҫывӑх, хаклӑ тусӑмсем,
М ана ҫӑлтӑр вилӗмрен,
Тавах уншӑн чӗререн...
Тилӗ ҫапла ташлани, 
йӑпӑлтатса пуплени 
йытӑсене килӗшет,
Чӗрисене ҫемҫетет.

— Айӑп ан пултӑр пире, 
Тилле ярар ирӗке...
Ҫапла пуплеҫ йытӑсем,
Тилле шеллекенскерсем.
Ҫав хушӑрах майӗпен, 
Хуллен-хуллен ерипен,
Тӳр пӑрачак варрипе,
Лаштра хырсем айӗпе
Чее тилӗ килнелле,
Вӗҫрӗ ӗшне еннелле —
Хӑй хӳришӗн савӑнса,
Пӗр вилӗмрен ҫӑлӑнса.

Улӑм, хам iiӑ, ҫӑпата
Ю м а х

Пурӑннӑ, тет, пӗр ялта 
Улӑм, хӑмпӑ, ҫӑпата. 
Пӗрре, ешӗл ҫуркунне, 
Кайнӑ вӗсем сертене. 
Пырсан-пырсан, ҫул ҫинче, 
Курчӗҫ: улӑх хӗрринче 
Ҫырма юхать шавласа,
Cap хӗвелпе ҫуталса.
Ёнтӗ темӗн тумалла, 
Мӗнле каҫса каймалла?
— Л арт эс пире ху ҫине,' 
Каҫарсамччӗ леш енне... 
Сӗнчӗ ҫӑпати хӑмпа 
Ы рӑ, ӑшӑ кӑмӑлпа.
Хӑмпӑ пӑхрӗ ун ҫине, 
Сисрӗ вӑрттӑн шухӑшне:
— Усӑ пулӗ-рга манран,

Каҫӑ тӑвар улӑмран... 
Улӑм сӑлтав шырамасть, 
Тӳрре тухма шутламасть 
Каҫӑ пулчӗ — ҫул уҫать, 
Хӑй те хытӑ савӑнать. 
Ҫырма урлӑ чӑн малтан 
Каҫмалла-мӗн ҫӑпатан. 
Улӑм-каҫӑ чӑтаймасть, 
Вӑйӗ ҫук ун-йӑтаймасть. 
Анчӗ кайрӗ ҫӑпата 
Шывӑн тӗпне, тупата! 
Хӑмпӑ кулать лӑхлатса, 
Ик пӗҫҫине шарт! ҫапса. 
Кулчӗ те вӑл куласса — 
Карӑннипе ҫатлатса 
Хӑй те кайрӗ ҫурӑлса.

1956


